
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՀԱՄԱՐ ԱՍՏԻՃԱՆԱԿԱՐԳՄԱՆ ԵՎ ԴԱՍԱԿԱՐԳՄԱՆ ՀԱՄԱԿԱՐԳԻ ՄՇԱԿՈՒՄ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ԾԱԽՍՄԱՆ 2013 ԹՎԱԿԱՆԻ ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ ՀԱՆՐԱՊԵ​ՏՈՒ​ԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ  ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ  20-ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության 2013 թվականի պետական բյուջեի մասին» Հա​յաստանի Հանրապետության օրենքի 9-րդ հոդվածի 11-րդ կետին, ինչպես նաև Հա​յաս​տանի Հանրապետության կառավարության 1999 թվականի հունիսի 10-ի N 404 որոշ​մանը համապատասխան Հայաստանի Հանրապետության կառավարությունը որոշում   է.

1.Հաստատել Հայաստանի Հանրապետության արտաքին գործերի նախարարության «Հայաստանի Հանրապետության բարձրագույն ուսումնական հաստատությունների համար աստիճանակարգման և դասակարգման համակարգի մշակում» ծրագրի արտաբյուջետային միջոցների ծախսման 2013 թվականի նախահաշիվը` համաձայն N 5 հավելվածի N 1 աղյուսակի:
2. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 1 հավելվածում  և Հայաստանի Հանրա​պե​տության կառավարության 2012 թվականի դեկտեմբերի 20-ի «Հայաստանի Հան​րա​պե​տության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման մեջ կատարել փոփոխություններ և լրացումներ համաձայն NN 1,2,3,4,5,6 և 7 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՀԱՄԱՐ ԱՍՏԻՃԱՆԱԿԱՐԳՄԱՆ ԵՎ ԴԱՍԱԿԱՐԳՄԱՆ ՀԱՄԱԿԱՐԳԻ ՄՇԱԿՈՒՄ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ԾԱԽՍՄԱՆ 2013 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1.
	Անհրաժեշտությունը

	
	Երբ 2005 թվականին Հայաստանը միացավ Բոլոնիայի գործընթացին, բարձրագույն ուսումնական ոլորտում սկսեցին իրականացվել մի շարք բարեփոխումներ` Բոլոնիայի գործընթացն ազգային մակարդակով արագորեն իրականացնելու և եվրոպական բարձրագույն կրթական տարածք մուտք գործելու նպատակով: Հայաստանը կանգնեց կրթական համակարգի որակի ապահովման, ֆինանսավորման, կառավարման և հաշվետվության նոր մեխանիզմների ու ընթացակարգերի ներդրման մարտահրավերի առջև: Որպես արդյունք մեծացավ բարձրագույն կրթական համակարգի վերաբերյալ վստահելի ու մանրակրկիտ տեղեկատվություն ստանալու պահանջը: 
Համալսարանների դասակարգման և որակավորման համակարգի ստեղծումը կդյուրացնի Հայաստանի մուտքը եվրոպական բարձրագույն կրթական տարածք, հնարավոր կդարձնի ԲՈՒՀ-երի որակի և կենսագործունեության վերաբերյալ տեղեկատվության տրամադրումը բոլոր շահագրգիռ կողմերին, թույլ կտա համեմատականներ և զուգահեռներ անցկացնել նույն ուղղվածություն ունեցող ԲՈՒՀ-երի միջև:

ԲՈՒՀ-երի վերաբերյալ հավաստի և թափանցիկ տեղեկատվությունը պահանջված է տարբեր շահագրգիռ անձանց և հաստատությունների կողմից. ուսանողներին` համապատասխան ԲՈՒՀ-եր ընտրելու համար, կառավարության, ինչպես նաև արդյունաբերության և գործարար սեկտորների ներկայացուցիչների` ֆինանսավորման, հովանավորության, համագործակցության և ուսանողների հավաքագրման համար:

	2.
	Ընթացիկ իրավիճակը և խնդիրները

	
	Ներկայումս Հայաստանը չունի այն համապարփակ տեղեկատվական աղբյուրը, որը կարող է ապահովել հուսալի և ճշգրիտ տեղեկատվություն` հիմնված ՀՀ կրթական համակարգին բնորոշ չափորոշիչների վրա: Հայաստանում համալսարանների որակավորման և դասակարգման համակարգի մշակումն ու իրագործումը թույլ կտա առավել դասակարգված և մատչելի ձևով բնութագրել ՀՀ բարձրագույն կրթական համակարգը: Բացի այդ, դա էապես կնպաստի ՀՀ բարձրագույն կրթական համակարգի ինտեգրմանը եվրոպական բարձրագույն կրթական տարածք` մրցունակ դարձնելով ազգային կրթական հաստատությունները: 



	3.
	Տվյալ բնագավառում իրականացվող քաղաքականությունը

	
	Նախագիծը չի ներառում գործող քաղաքականության փոփոխություններ:

	4.
	Կարգավորման նպատակը և բնույթը

	
	· Ստեղծել ազգային որակավորման և դասակարգման համակարգ, որը հիմնված կլինի թափանցիկ, հուսալի և մատչելի չափորոշիչների վրա` բոլոր շահագրգիռ կողմերին ճշգրիտ և հուսալի տեղեկատվություն տրամադրելու համար,
· Ստեղծել ազգային հարթակ` պետական և մասնավոր ԲՈՒՀ-երի միջև առողջ մրցակցություն ապահովելու համար, 

· ԲՈՒՀ-երին տրամադրել որակավորման արդյունքների, լավագույն փորձի վերաբերյալ տեղեկատվություն, ինչպես նաև ապագա զարգացման համար անհրաժեշտ առաջարկներ` այդպիսով խրախուսելով ԲՈՒՀ-երին բարելավել իրենց գործունեությունը:
· ՀՀ բարձագույն կրթական հաստատությունների վերաբերյալ ճշգրիտ տվյալների կարիք ունեցող ուսանողների և շահագրգիռ կողմերի համար ստեղծել օգտակար տեղեկատվական համակարգ: 

· Մշակել դասակարգման և որակավորման այնպիսի հստակ և թափանցիկ մեթոդաբանություն, որը հաշվի կառնի ազգային առանձնահատկությունները և համալսարանների կառուցվածքը և կօգնի բացահայտելու ԲՈՒՀ-երի  թույլ և ուժեղ կողմերը:
Հատուկ ստեղծված աշխատանքային խումբը (այսուհետ` ԱԽ) պետք է վերլուծի և ուսումնասիրի միջազգաին դասակարգման և որակավորման համակարգը և օգտագործի եվրոպական երկրներում ընդունված չափանիշները սեփական փորձի համար: 

ԱԽ-ն  պետք է արժևորի և դասակարգի կարիքները` լայն շրջանակների ակնկալիքներին համապատասխան, մշակի ԲՈՒՀ-երի գործունեությունը նկարագրող ճշգրիտ և իրագործելի որակական և քանակական բնութագրիչներ, ինչպես նաև թափանցիկ և հուսալի չափորոշիչների վրա հիմնված մեթոդաբանություն` ԲՈՒՀ-երի որակավորման և դասակարգման նպատակով: 
Մշակված բնութագրիչներն ու չափորոշիչները կփորձարկվեն Երևանում տեղակայված 2 պետական և 1 մասնավոր, ինչպես նաև 1 մարզային պետական բարձրագույն կրթական հաստատություններում: Ստացված տեղեկատվությունը առաջարկությունների հետ մեկտեղ կամփոփվի ձեռնարկում, որը կփոխանցվի ՀՀ Կրթության և գիտության նախարարություն:


	5.
	Նախագծի մշակման գործընթացում ներգրավված ինստիտուտները և անձիք

	
	Ծրագրային առաջարկը ներկայացվել է ՅՈՒՆԵՍԿՕ-ի գործերով Հայաստանի ազգային հանձնաժողովի դիտարկմանն ու հաստատմանը ՀՀ կրթության և գիտության նախարարության կողմից:
Ծրագիրն իրականացնելու է ՀՀ կրթության և գիտության նախարարության աշխատանքային խումբը, որում ներառված են.
ՀՀ Կարինե Հարությունյան` ՀՀ ԿԳ նախարարի տեղակալ,
Ռոբերտ Սուքիասյան` ՀՀ ԿԳ բարձրագույն և հետբուհական մասնագիտական կրթության վարչության պետ,
Գայանե Հարությունյան` Ակադեմիական փոխճանաչման և շարժունության ազգային տեղեկատվական կենտրոնի տնօրեն, 

Ժաննա Անդրեասյան` ՀՀ կրթության և գիտության նախարարություն, Դասագրքերի և ՏՀՏ շրջանառու հիմնադրամ, ՏՀՏ ծրագրերի ղեկավար:
Ծրագիրը իրականացնում է ՀՀ կրթության և գիտության նախարարության «Ակադեմիական փոխճանաչման և շարժունության ազգային տեղեկատվական կենտրոն» հիմնադրամը:


	6.
	Ակնկալվող արդյունքը

	
	Ծրագրի արդյունքները և/կամ ակնհայտ ու ենթադրելի ցուցանիշները`

· հիմնական շահառուների իրազեկման բարելավում` ԲՈՒՀ-երի վերաբերյալ թափանցիկ, հուսալի չափորոշիչների և ցուցանիշների վրա հիմնված տեղեկատվության միջոցով,
· հիմնական շահառուների տեղեկատվության կառավարման կարողությունների բարելավում, 

· ԲՈՒՀ-երի ու արդյունաբերության և գործարար սեկտորների միջև  ակտիվ գործընկերության խթանում,
· ԲՈՒՀ-երում ներքին տեղեկատվության կառավարման խթանում,
· ԲՈՒՀ-երի և գործատուների կողմից տաղանդավոր  ուսանողների հավաքագրման գործընթացի խթանում:



ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՀԱՄԱՐ ԱՍՏԻՃԱՆԱԿԱՐԳՄԱՆ ԵՎ ԴԱՍԱԿԱՐԳՄԱՆ ՀԱՄԱԿԱՐԳԻ ՄՇԱԿՈՒՄ» ԾՐԱԳՐԻ
ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ԾԱԽՍՄԱՆ 2013 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԵՎ ԾԱԽՍԵՐԻ ՎԵՐԱԲԵՐՅԱԼ

Վերը նշված նախագծի ընդունման արդյունքում ՀՀ 2013 թվականի պետական բյուջեի եկամուտի և ծախսերի ծրագրային ցուցանիշներից յուրաքանչյուրը կավելանա համապատասխանաբար 6505.1 հազար ՀՀ դրամով և 6505.1 հազար ՀՀ դրամով:  

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՀԱՄԱՐ ԱՍՏԻՃԱՆԱԿԱՐԳՄԱՆ ԵՎ ԴԱՍԱԿԱՐԳՄԱՆ ՀԱՄԱԿԱՐԳԻ ՄՇԱԿՈՒՄ» ԾՐԱԳՐԻ
ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ԾԱԽՍՄԱՆ 2013 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐ ԸՆՈՒՆԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:


Որոշման նախագիծը համապատասխանում է միջազգային պայմանագրերով ստանձնած պարտավորություններին: 
